 
   
ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ


	 1. ՀՀ ազգային անվտանգության ծառայություն

	17․01.2025թ.

	
	N 11/50

	«Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» և «Վարչական իրավախախտումների վերաբերյալ օրենսգրքում լրացումներ կատարելու մասին» ՀՀ օրենքների նախագծերի լրամշակված տարբերակի վերաբերյալ առաջարկություններ չկան։
	

	 2. ՀՀ պաշտպանության նախարարություն

	20․01.2025թ.

	
	N ՊՆ/01/551-2025

	[bookmark: _Hlk193903226]Վարչապետի աշխատակազմի ղեկավարի 2025 թվականի հունվարի 15-ի N 02/12.93/1146-2025 գրությամբ ներկայացված «Հայաստանի Հանրապետության ընդերքի մասին օրենսգրքում լրացումներ և փոոխություններ կատարելու մասին» ՀՀ օրենքի ուսումնասիրության արդյունքներով ունենք հետևյալ առաջարկությունները.	
	1. նախագծի 1-ին հոդվածի 2-րդ կետով օրենքի 3-րդ հոդվածի 1-ին մասում կատարվող լրացման շրջանակներում առաջարկում ենք հստակեցնել նաև արգելապատնեշների տիպը՝ գաբիոնի կամ ցցերի կամ երկաթբետոնե կոնստրուկցիաների կիրառմամբ կամ այլ,	

	2. նախագծի 5-րդ հոդվածով օրենքի 26-րդ հոդվածում կատարվող լրացման շրջանակներում առաջարկում ենք քննարկման առարկա դարձնել նաև ափամերձ հատվածից արդյունահանման թույլատրելի հեռավորությունը սահմանելու հնարավորության հարցը,	

	3. նախագծի 13-րդ հոդվածով օրենքի 59-րդ հոդվածում կատարվող լրացումների շրջանակներում առաջարկում ենք քննարկման առարկա դարձնել նաև ՋիՊիԷս (GPS) համակարգի աշխատունակությանը միջամտելու կամ միտումնավոր անջատելու դեպքերում ընդերքօգտագործման իրավունքի կասեցման հնարավորության հարցը:	
	«Վարչական իրավախախտումների վերաբերյալ օրենսգրքում փոփոխություն կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:


	 




     1․ Ընդունվել է:
«Գետի հունի արգելապատնեշ» հասկացության սահմանման մեջ կատարվել է համապատասխան լրացում։



2․ Ընդունվել է։
Ափամերձ հատվածից արդյունահանման թույլատրելի հեռավորությունը կսահմանվի գետաողողատային տիպի հանքավայրերում ավազի և ավազակոպճային խառնուրդի վերականգնվող պաշարների արդյունահանման կարգում։


3․Չի ընդունվել։
[bookmark: _Hlk187748085][bookmark: _Hlk187673337][bookmark: _Hlk187748057] Օգտակար հանածոների պաշարների արդյունահանման աշխատանքները ՋիՊիԷս (Գլոբալ Տեղորոշման Համակարգ, այսուհետ` ՋիՊիԷս (GPS)) համակարգով չկահավորված կամ այդ համակարգը սերվերային ենթակառուցվածքին չմիացված՝ հանութաբարձիչ տեխնիկական միջոցների և (կամ) սարքավորումների միջոցով իրականացնելու դեպքում «Վարչական իրավախախտումների վերաբերյալ օրենսգրքում փոփոխություն կատարելու մասին» ՀՀ օրենքի նախագծով նախատեսվել են համապատասխան տուգանքներ, իսկ Օրենսգրքով նախատեսվել է ընդերքօգտագործման իրավունքի դադարեցում՝ սահմանային շերտում և սահմանային գետերի ափերին գտնվող գետաողողատային տիպի հանքավայրերից օգտակար հանածոյի արդյունահանման աշխատանքները ՋիՊիԷս (GPS) համակարգով չկահավորված կամ այդ համակարգը սերվերային ենթակառուցվածքին չմիացված՝ հանութաբարձիչ, հանութափոխադրիչ տեխնիկական միջոցների և (կամ) սարքավորումների միջոցով իրականացնելու կամ արդյունահանված օգտակար հանածոն բեռնատար ավտոմոբիլով տեղափոխելու դեպքը ընդերքօգտագործման իրավունքի գործողության ամբողջ ժամկետում կրկնվելու դեպքում (հիմք ընդունելով բնապահպանության և ընդերքի ոլորտում վերահսկողություն իրականացնող տեսչական մարմնի միջնորդագիրը ընդերքօգտագործման իրավունքը դադարեցնելու մասին)։

	3․ Պետական եկամուտների կոմիտե
	17․01.2025թ.

	
	N 01/3-3/2823-2025

	Նախագծերի փաթեթի վերաբերյալ հայտնում ենք հետևյալը․
1. «Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» ՀՀ օրենքի նախագծի 1-ին հոդվածով նախատեսվում է ՀՀ ընդերքի մասին օրենսգրքի 3-րդ հոդվածի 49-րդ և 50-րդ կետերով սահմանված հասկացությունները շարադրել նոր խմբագրությամբ, որոնցով նախատեսվում է ի լրումն տրանսպորտային կամ հաղորդակցության ուղիների կամ թունելների կամ ջրամբարների կամ կարևորագույն նշանակության օբյեկտ հանդիսացող ստորգետնյա պահեստարանների կառուցման տարածքի սահմանների, գետի ողողատից ևս՝ ոչ մետաղական օգտակար հանածոյի հանույթի միանգամյա թույլտվության հիման վրա, օգտակար հանածոների պաշարների պետական հաշվեկշռում չհաշվառված ոչ մետաղական օգտակար հանածոների դուրս բերում ընդերքից։
Վերոնշյալի հետ կապված հայտնում ենք, որ գտնում ենք, որ նախագծով անհրաժեշտ է կարգավորել ցանկացած շինարարական (օրինակ՝ շենքերի կառուցապատման) աշխատանքների ընթացքում օգտակար հանածոների պաշարների պետական հաշվեկշռում չհաշվառված ոչ մետաղական օգտակար հանածոների օգտագործման հետ կապված իրավահարաբերությունները։
Հայտնում ենք նաև, որ՝
1) ՀՀ հարկային օրենսգրքի 200-րդ հոդվածի 1-ին մասի 5-րդ կետին համապատասխան՝ բնօգտագործման վճարի օբյեկտ է համարվում պինդ ոչ մետաղական օգտակար հանածոների (բացառությամբ աղի) արդյունահանումը,
2) ՀՀ ընդերքի մասին օրենսգրքի 3-րդ հոդվածի 1-ին մասի՝
- 12-րդ կետին համապատասխան՝ հանքավայրը ընդերքի մաս է, որը պարունակում է օգտակար հանածոյի պաշարներ (այդ թվում` կանխատեսումային), որոնք ստացել են երկրաբանատնտեսագիտական գնահատական,
- 17-րդ կետին համապատասխան՝ օգտակար հանածոյի արդյունահանումը օգտակար հանածոյի դուրսբերումն է հանքավայրերից և դրանց մեջ պարփակված օգտակար բաղադրիչների կորզմանն ուղղված աշխատանքների համալիրը։
Ելնելով այն հանգամանքից, որ ՀՀ հարկային օրենսգրքով բնօգտագործման վճարի օբյեկտ է համարվում պինդ ոչ մետաղական օգտակար հանածոների (բացառությամբ աղի) արդյունահանումը, իսկ ՀՀ ընդերքի մասին օրենսգրքով օգտակար հանածոյի արդյունահանումը օգտակար հանածոյի դուրսբերումն է հանքավայրերից՝ անհրաժեշտության դեպքում, առաջարկում ենք նախագծով հստակեցնել ոչ մետաղական օգտակար հանածոյի հանույթի միանգամյա թույլտվության հիման վրա օգտակար հանածոների պաշարների պետական հաշվեկշռում չհաշվառված ոչ մետաղական օգտակար հանածոների ընդերքից դուրս բերման համար ընդերքօգտագործման վճարի տեսակ հանդիսացող բնօգտագործման վճարի վճարման հետ կապված հարցերը՝ հաշվի առնելով նաև ՀՀ ընդերքի մասին օրենսգրքի 10-րդ և 62-րդ հոդվածներով նախատեսված դրույթները
	
1․ Չի ընդունվել։










· Չի ընդունվել
Ներկայացված առաջարկությունը դուրս է սույն օրենսդրական նախաձեռնությամբ նախատեսված իրավակարգավորումների շրջանակներից։


· Չի ընդունվել
Ինչպես և նշվել է առաջարկությունում, համաձայն ՀՀ ընդերքի մասին օրենսգրքի 3-րդ հոդվածի 1-ին մասի 12-րդ կետի՝ հանքավայրը ընդերքի մաս է, որը պարունակում է օգտակար հանածոյի պաշարներ (այդ թվում` կանխատեսումային), որոնք ստացել են երկրաբանատնտեսագիտական գնահատական։ Տվյալ դեպքում օգտակար հանածոների պաշարների պետական հաշվեկշռում չհաշվառված ոչ մետաղական օգտակար հանածոների պաշարները երկրաբանատնտեսագիտական գնահատական չեն ստացել։ Հետևաբար դրանց օգտագործումը չի կարող դիտարկվել որպես հանքավայրից օգտակար հանածոյի արդյունահանում։












	2. «Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» ՀՀ օրենքի նախագծի 13-րդ հոդվածով նախատեսվում է օրենսգրքի 59-րդ հոդվածի 3-րդ մասը մասնավորապես լրացնել 32-րդ և 35-րդ կետերով՝ սահմանելով, որ օգտակար հանածոյի արդյունահանման իրավունք ստացած անձը պարտավոր է օգտակար հանածոների արդյունահանման աշխատանքները իրականացնել բացառապես ՋիՊիԷս (GPS) համակարգով կահավորված և այդ համակարգը սերվերային ենթակառուցվածքին անխափան միացված՝ հանութաբարձիչ, սահմանային շերտում և սահմանային գետի գետաողողատային տիպի հանքավայրերում՝ նաև օգտակար հանածոն տեղափոխող բեռնատար ավտոմոբիլների և հանութափոխադրիչ տեխնիկական միջոցների և (կամ) սարքավորումների միջոցով։ Սահմանվում է նաև, որ նույն մասի 34-րդ կետում նշված պայմանագրի կնքման դեպքում՝ օգտակար հանածոյի արդյունահանման իրավունք ստացած անձը պարտավոր է ծառայություն մատուցող անձի համար սահմանել պարտականություն՝ հանքավայրերում օգտակար հանածոների արդյունահանման աշխատանքներ իրականացնող հանութաբարձիչ և (կամ) հանութափոխադրիչ տեխնիկական միջոցների և (կամ) սարքավորումների,  օգտակար հանածոն տեղափոխող բեռնատար ավտոմոբիլների տեղաշարժի արձանագրման մասին մինչև մեկ տարվա վաղեմությամբ տեղեկատվությունը պահպանելու և հարցման դեպքում այդ տեղեկատվությունը երեք աշխատանքային օրվա ընթացքում ընդերքի օգտագործման և պահպանության բնագավառում լիազոր մարմնին, բնապահպանության և ընդերքի ոլորտում վերահսկողություն իրականացնող տեսչական մարմնին, տրանսպորտի, գեոդեզիայի, քարտեզագրման և հողօգտագործման ոլորտում վերահսկողություն իրականացնող տեսչական մարմնին և  սահմանային շերտի հողամասերի կառավարման լիազոր մարմնին տրամադրելու, ինչպես նաև նշված պետական մարմիններին նշված տեխնիկական, տրանսպորտային միջոցների և (կամ) սարքավորումների տեղաշարժը արձանագրող սերվերային ենթակառուցվածքին շուրջօրյա հասանելիություն տրամադրելու մասին։ Այն պարագայում, երբ նույն կետում և նույն մասի 34-րդ կետում նշված պայմանները անձամբ իրականացվում են օգտակար հանածոների արդյունահանման իրավունք ստացած անձի կողմից, ապա նույն կետում նշված տեղեկության պահպանումը, դրա տրամադրումը և նշված սերվերային ենթակառուցվածքին շուրջօրյա հասանելիության տրամադրումը նույնպես իրականացվում է օգտակար հանածոների արդյունահանման իրավունք ստացած անձի կողմից։
Վերոնշյալի հետ կապված առաջարկում ենք հիշյալ տեղեկատվությունը և տրանսպորտային միջոցների և (կամ) սարքավորումների տեղաշարժը արձանագրող սերվերային ենթակառուցվածքին շուրջօրյա հասանելիություն տրամադրել նաև Պետական եկամուտների կոմիտեին՝ հարկային հսկողության շրջանակում օգտագործելու նպատակով։
	2․ Ընդունվել է։
Նախագծում կատարվել է համապատասխան լրացում։



	3. «Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» օրենքի նախագծով կատարվող լրացումների համաձայն՝ սահմանային շերտում և սահմանային գետի ափերին գտնվող հանքերևակումներում և (կամ) հանքավայրերում ընդերքօգտագործում կարող է իրականացվել միայն նշված  տարածքներում ընդերքօգտագործում իրականացնելու վերաբերյալ ազգային անվտանգության բնագավառի, արտաքին գործերի բնագավառի և պաշտպանության բնագավառի պետական լիազորված մարմինների համաձայնությունների առկայության դեպքում։
Միաժամանակ, «Մաքսային կարգավորման մասին» օրենքի 191-րդ հոդվածի 1-ին մասի համաձայն՝ արգելվում է մաքսային հսկողության ներքո գտնվող ապրանքներն ու տրանսպորտային միջոցներն առանց մաքսային մարմնի թույլտվության մասնակի կամ ամբողջությամբ հանձնելը, օտարելը կամ ոչնչացնելը, ինչպես նաև ապրանքների և տրանսպորտային միջոցների բեռնումը, բեռնաթափումը, փոխաբեռնումը, փաթեթների վնասվածքների վերացումը, փաթեթների բացումը, փաթեթավորումը, վերափաթեթավորումը կամ այդ ապրանքների կամ դրանց ուղեկցող փաթեթների վրա դրված նույնականացման միջոցները փոխելը:
Հաշվի առնելով վերոգրյալը, այն դեպքերում, եթե ընդերքօգտագործման գործողությունները նախատեսվում է իրականացնել նաև մաքսային հսկողության գոտու կարգավիճակ ունեցող տարածքներում, ապա անհրաժեշտ է նախագծում նախատեսել նաև մաքսային բնագավառի պետական լիազոր մարմնի հետ համաձայնեցման նորմեր։

	3. Ընդունվել է
Կատարվել է համապատասխան փոփոխություն։

	4. ՀՀ տեսչական մարմինների աշխատանքների համակարգման գրասենյակ 
	05.02.2025թ.


	
	N 02/12.23/3688-2025

	«Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» օրենքի նախագծի /այսուհետ՝ Նախագիծ/ վերաբերյալ․


	1) Նախագծով ամրագրվում է, որ Տեսչական մարմնի կողմից պետք է իրականացվի հանքավայրերում օգտակար հանածոների արդյունահանման աշխատանքներ իրականացնող հանութաբարձիչ սահմանային շերտում  և սահմանային գետի գետաողողատային տիպի հանքավայրերում՝ նաև օգտակար հանածոն տեղափոխող բեռնատար ավտոմոբիլները և հանութափոխադրիչ տեխնիկական միջոցները և (կամ) սարքավորումները ՋիՊիԷս (GPS) համակարգով կահավորելու և այդ տեխնիկական,  տրանսպորտային միջոցների և (կամ) սարքավորումների տեղաշարժի անխափան արձանագրվելու գործընթացի ապահովման նկատմամբ վերահսկողություն, սակայն գործնականում Տեսչական մարմնի առկա գործիքակազմով տվյալ գործընթացի նկատմամբ վերահսկողության իրականացումը ենթադրելու է, ըստ էության, ապացույցների բազա լրացնելու հիմք՝ առկա իրավախախտումը արձանագրելու համար, քանի որ, եթե ենթադրենք, սերվերային ենթակառուցվածքին հասանելիությունը գործնականում հնարավորություն տա Տեսչական մարմնին պարզելու տրանսպորտային միջոցների և (կամ) սարքավորումների տեղաշարժը արձանագրվելու խափանման դեպք, պարզ չէ, թե իրավական ներգործության ինչ միջոցներ են վրա հասնելու այդ դեպքում։ Ըստ այդմ, ցանկացած պարագայում, առաջարկում եմ հստակ արձանագրել, որ խափանման առկայության պարագայում ընդերքօգտագործումը պետք է դադարեցվի։
	1) Չի ընդունվել։
[bookmark: _Hlk187673821]Օգտակար հանածոյի արդյունահանման իրավունք ստացած անձի պարտավորություններում լրացվում է 32-րդ կետ, որի համաձայն՝  օգտակար հանածոների արդյունահանման աշխատանքները պետք է իրականացվեն բացառապես ՋիՊիԷս (GPS) համակարգով կահավորված և այդ համակարգը սերվերային ենթակառուցվածքին անխափան միացված՝ հանութաբարձիչ և հանութափոխադրիչ տեխնիկական միջոցների ու սարքավորումների, օգտակար հանածոն տեղափոխող բեռնատար ավտոմոբիլների միջոցով։ Հետևաբար խափանված միջոցներով աշխատանքը կդիտարկվի որպես պարտավորությունների չկատարում և կկիրառվեն համապատասխան միջոցներ։ 


	2) Նույն դիտարկումը վերաբերում է նաև Տեսչական մարմնին Նախագծի 13-րդ հոդվածով վերապահվող՝ 59-րդ հոդվածի 3-րդ մասի 34-րդ կետում (կնքել համապատասխան պայմանագիր` ․․․․) սահմանված պայմանների կատարման նկատմամբ վերահսկողությանը, քանի որ պարզ չէ, թե ինչի նկատմամբ վերահսկողությունն է վերապահվում վերջինիս /պայմանագրի առկայության, թե պայմանագրային պարտավորությունների կատարման/։
	2) Չի ընդունվել։
[bookmark: _Hlk187673902]Վերահսկողությունն իրականացվելու է 59-րդ հոդվածի 3-րդ մասի 34-րդ կետում սահմանված պայմանների կատարման նկատմամբ, այն է՝ կնքված պայմանագրի համաձայն՝ օգտակար հանածոների արդյունահանման աշխատանքներն իրականացնող հանութաբարձիչ և հանութափոխադրիչ տեխնիկական միջոցները և սարքավորումները, օգտակար հանածոն տեղափոխող բեռնատար ավտոմոբիլները ՋիՊիԷս (GPS) համակարգով կահավորելու, նշված  տեխնիկական, տրանսպորտային միջոցների և սարքավորումների տեղաշարժը արձանագրող համապատասխան սերվերային ենթակառուցվածքին անխափան միացված լինելու մասով։

	3) Որպես Տեսչական մարմնի իրավասություն Նախագծի 4-րդ հոդվածի 3․2-րդ կետով սահմանվում է 59-րդ հոդվածի 3-րդ մասի 35-րդ կետով սահմանված  տեղեկատվության և այդ սարքավորումների և տեխնիկական և տրանսպորտային միջոցների տեղաշարժը արձանագրող ՋիՊիԷս (GPS) համակարգով միացված համապատասխան սերվերային ենթակառուցվածքին շուրջօրյա հասանելիության ստացումը, այնինչ  առաջարկում եմ Օրենքով հստակ ամրագրել Տեսչական մարմնին համապատասխան հասանելիություն ապահովելու պարտականություն կրող սուբյեկտների շրջանակը, այլ ոչ այդ գործառույթների պայմանավորումը հետագայում պայմանագրի շրջանակում կարգավորելու վերաբերյալ դրույթները։

	3) Չի ընդունվել։
Օրենքով նախատեսվել է հանքավայրերում օգտակար հանածոների արդյունահանման աշխատանքներն իրականացնող հանութաբարձիչ և հանութափոխադրիչ տեխնիկական միջոցները և սարքավորումները, օգտակար հանածոն տեղափոխող բեռնատար ավտոմոբիլները ՋիՊիԷս (Գլոբալ Տեղորոշման Համակարգ, այսուհետ՝ ՋիՊիԷս (GPS)) համակարգով կահավորելու և այդ համակարգը սերվերային ենթակառուցվածքին անխափան միացված լինելու պայմանների իրականացումը նաև պայմանագրային հիմունքներով, հաշվի առնելով ընդերքօգտագործող կազմակերպությունների տեխնիկական հնարավորությունները։

	4) Նախագծի 4-րդ հոդվածով լրացվող 3․3-րդ կետով սահմանվում է նաև Տեսչական մարմնի կողմից բեռնատար ավտոմոբիլների և հանութափոխադրիչ տեխնիկական միջոցների և (կամ) սարքավորումների տեղաշարժի վերաբերյալ վերահսկողության իրականացումը, սակայն անդրադարձ չկա այն հարցին, թե վերահսկողության արդյունքում ստացված տեղեկություններն ինչ նպատակով են օգտագործվելու։
	4) Չի ընդունվել։
Նախատեսված կարգավորումը հիմք կհանդիսանա առկա իրավախախտումը արձանագրելու համար (ապացույցների բազայի հիմք կարող է հանդիսանալ), ինչպես նաև կարող է կրել կանխարգելիչ բնույթ։


	5) Նախագծի 4-րդ հոդվածով լրացվող 3․4-րդ կետով սահմանվում է դրույթ՝ Տեսչական մարմնի կողմից սահմանային շերտի հողամասերի կառավարման լիազոր մարմնի կողմից ընդերքօգտագործողի՝ գետի հունից ավազի արդյունահանման դեպքի վերաբերյալ կազմված նյութերը ստանալուց հետո եռօրյա ժամկետում վարչական վարույթի հարուցման նախաձեռնումը՝ «Վարչական իրավախախտումների վերաբերյալ օրենսգրքում» օրենքի 60․1-րդ հոդվածի 8-րդ մասով սահմանված վարչական իրավախախտման վերաբերյալ հարցը քննության առնելու նպատակով։  Նախ պարզ չէ, թե սահմանային շերտի հողամասերի կառավարման լիազոր մարմինը գործնականում ինչպես է պարզելու ընդերքօգտագործողի կողմից տվյալ գետի հունից ավազի  արդյունահանման դեպքը, ինչ նյութեր է կազմելու և ինչ կարգով։
Վերոգրյալի համատեքստում հարկ է նշել նաև որ  Տեսչական մարմնին վերապահվում է միայն ՋիՊիԷս (GPS)) համակարգով կահավորված կամ այդ համակարգը սերվերային ենթակառուցվածքին միացված լինելու պահանջի նկատմամբ վերահսկողությունը։ Այսպիսով, տրամաբանորեն եթե վերջինիս ներդրման նպատակը գործնականում բուն աշխատանքների իրականացման վայրի վերաբերյալ տեղեկատվության ստացումն է, ապա անհասկանալի է, թե օրինակ, եթե գործնականում արձանագրվեն որոշ շեղումներ նախապես ներկայացված գործունեության ծրագրից, ապա ինչ հետևանքներ են դրանք առաջացնելու տնտեսավարողների համար, ինչը անհրաժեշտ է հստակ կարգավորել սույն Նախագծով։	Նույնը վերաբերում է նաև Նախագծի 6-րդ հոդվածի 2․5-րդ կետին կետին։	
	5) Չի ընդունվել։
Սահմանային շերտի հողամասերի կառավարման լիազոր մարմինը գործնականում կարող է իրավախախտումը հիմնավորող տեսանկարահանված կամ լուսանկարահանված նյութերը համապատասխան գրությունով ներկայացնել Լիազոր մարմին։


	6) Նախագծի 3-րդ հոդվածով սահմանվում է, որ սահմանային շերտում սահմանային գետի ափերին գտնվող հանքերևակումներում և (կամ) հանքավայրերից ընդերքօգտագործում կարող է իրականացվել միայն  նշված  տարածքներում ընդերքօգտագործում իրականացնելու վերաբերյալ ազգային անվտանգության բնագավառի, արտաքին գործերի բնագավառի և պաշտպանության բնագավառի պետական լիազորված մարմինների համաձայնությունների առկայության դեպքում, իսկ տրված համաձայնությունները  կարող են ներկայացվել Լիազոր մարմին համապատասխան բնագավառի լիազորված մարմնի համաձայնության տրամադրման օրվանից հետո` վեց ամսվա ընթացքում։ Վերոգրյալ  դրույթը հստակեցման կարիք ունի, քանի որ նշված մարմինների համաձայնությունները պետք է տրվեն նախքան լիազոր մարմնի վերջնական համաձայնության տրամադրումը։ Խնդրում եմ նաև նկատի ունենալ «Վարչարարության հիմունքների և վարչական վարույթի մասին» օրենքի 52-րդ հոդվածի կարգավորումն առ այն, որ եթե վարչական ակտ ընդունելու համար անհրաժեշտ է նաև վարչական այլ մարմինների թույլտվությունը կամ համաձայնությունը, ապա դրանք հայցելու և ստանալու համար անհրաժեշտ գործողությունները, ներառյալ` լրացուցիչ փաստաթղթեր հավաքելը, իրականացնում է վարչական վարույթ հարուցած վարչական մարմինը: «Վարչարարության հիմունքների և վարչական վարույթի մասին» օրենքի՝ մեջբերված նորմի համատեքստում ավելի վիճելի է թվում Նախագծի 8-րդ հոդվածով կատավող լրացումն առ այն, որ սահմանված  պետական լիազորված մարմինների համաձայնություններից որևէ մեկի բացակայության դեպքում ներկայացված դիմումը ենթակա է վերադարձման, իսկ Դիմումատուն ծանուցումն ստանալուց հետո` 10-օրյա ժամկետում, պետք է ըստ էության ապահովի նշված համաձայնությունների ստացումը /այն պարագայում, երբ նշված մարմինների համար որևէ պարտականություն նշված ժամկետում համաձայնություն տալու վերաբերյալ չի նախատեսվում/ հակառակ դեպքում՝ լիազոր մարմինն այդ հիմքով մերժում է դիմումը։	Ըստ այդմ, առաջարկում եմ դիտարկել ավազի արդյունահանման համաձայնության տրամադրման վարույթի շրջանակում հենց լիազոր մարմնի կողմից այլ պետական լիազորված մարմինների համաձայնությունների ստացման ապահովումը՝ փոխանակ դրանք ստանալու և չներկայացնելու բացասական հետևանքների բեռը ընդերքօգտագործման իրավունք հայցողի վրա թողնելուն։ Դիտարկումները վերաբերում են նաև Նախագծի 7-րդ հոդվածով սահմանված կարգավորումներին։
	6) ՉԻ ընդունվել։
 Նախատեսված կարգավորման համար հիմք է ընդունվել Օրենսգրքով գործող կարգավորումը, որի համաձայն՝ իրավաբանական անձը սահմանային հողերում սահմանային գետերի ափերին գտնվող գետաողողատային տիպի հանքավայրերից ավազի և ավազակոպճային խառնուրդի վերականգնվող պաշարների արդյունահանում և/կամ երկրաբանական ուսումնասիրություն իրականացնելու դիմումին կից նաև ներկայացնում է սահմանային շերտի հողամասերի կառավարման լիազոր մարմնի համաձայնությունը։

	7) Նախագծի 6-րդ հոդվածի 1-ին կետով լրացվող 2․4-րդ և 2․5-րդ մասերով սահմանվում են դրույթներ առ այն, որ սահմանային շերտում սահմանային գետի գետաողողատային տիպի հանքավայրերից ավազ արդյունահանող ընդերքօգտագործողի կողմից տվյալ գետի հունից ավազի արդյունահանման դեպքում ընդերքօգտագործման իրավունքը լիազոր մարմնի որոշմամբ պետք է կասեցվի մինչև վարչական իրավախախտման վերաբերյալ գործով կայացված որոշումն ուժի մեջ մտնելը՝ սահմանային շերտի հողամասերի կառավարման լիազոր մարմնի կամ տեսչական մարմնի համապատասխան գրության հիման վրա, իսկ սահմանային շերտի հողամասերի կառավարման լիազոր մարմինը սահմանային շերտում սահմանային գետի գետաողողատային տիպի հանքավայրերից ավազ արդյունահանող ընդերքօգտագործողի կողմից տվյալ գետի հունից ավազի արդյունահանման դեպքի վերաբերյալ կազմված նյութերը միաժամանակ ներկայացնում է Տեսչական մարմին՝ «Վարչական իրավախախտումների վերաբերյալ օրենսգրքում» ՀՀ օրենքի 60․1.-ին հոդվածի 10-րդ մասով սահմանված վարչական իրավախախտման վերաբերյալ հարցը քննության առնելու նպատակով։	 Այսպիսով, պարզ չէ, թե ինչով է պայմանավորված ընդերքօգտագործման իրավունքի կասեցման ժամկետը մինչև վարչական իրավախախտման վերաբերյալ գործով որոշման ուժի մեջ մտնելու պահով պայմանավորելը, քանի որ տրամաբանությունն այն է, որ պատասխանատվության միջոց չհամարվող կասեցումը կիրառվում է մինչև խախտումների վերացումը, այլ ոչ թե կոնկրետ ժամկետով։ Մյուս կողմից, նորմով նշվող վարչական իրավախախտումը սահմանված է ՎԻՎ օրենսգրքի 60․1-ին հոդվածով, որը քննելու իրավասությունը ՎԻՎ օրենսգրքով վերապահված է միայն Տեսչական մարմնին։ Նման պայմաններում բաց է մնում այն հարցը, թե ինչ ժամկետով պետք է կասեցվի իրավունքը, եթե համապատասխան տեղեկատվությունը տրամադրել է սահմանային շերտի հողամասերի կառավարման լիազոր մարմինը։ Միաժամանակ, հաշվի առնելով վերոգրյալը և այն հանգամանքը, որ տեսչական մարմնի կողմից նման տեղեկատվություն կարող է ներկայացվել միայն վերջինիս կողմից համապատասխան վերահսկողական գործառույթների իրականացման պարագայում՝ առաջարկում եմ «լիազոր մարմին է ներկայացնում» բառերից առաջ լրացնել «իրենց լիազորությունների շրջանակում» բառերով։ 	
	7)	Ընդունվել է։
 Լրամշակված նախագծի 7-րդ հոդվածի 1-ին կետով լրացվող 2․4-րդ և 2․5-րդ մասերը խմբագրվել են։

	8․ Նախագծի 13-րդ հոդվածով  օգտակար հանածոյի արդյունահանման իրավունք ստացած անձը պարտավորվում է՝ վերահսկել և ապահովել օգտակար հանածոների արդյունահանման աշխատանքները իրականացնող ՋիՊիԷս (GPS) համակարգով կահավորված հանութաբարձիչ հանութափոխադրիչ տեխնիկականմիջոցների և (կամ) սարքավորումների, օգտակար հանածոն տեղափոխող բեռնատար ավտոմոբիլների տեղաշարժի անխափան արձանագրվելու գործընթացը, կնքել համապատասխան պայմանագիր` դրանք ՋիՊիԷս (GPS) համակարգով կահավորելու, դրանց տեղաշարժը արձանագրող համապատասխան սերվերային ենթակառուցվածքին անխափան միացված լինելու և սույն մասի 35-րդ կետում նշված տեղեկատվությունը և հասանելիությունը նույն կետում նշված մարմիններին տրամադրելու ծառայության մասին՝ համապատասխան ծառայություն մատուցող անձի հետ՝ եթե նշված պայմանները օգտակար հանածոների արդյունահանման իրավունք ստացած անձը անձամբ  չի իրականացնում։ Պարզ չէ, պայմանագրում տեղեկատվությունը և հասանելիությունը համապատասխան մարմիններին տրամադրելու ծառայության մասին պայման ներառելու վերաբերյալ կարգավորումը։ Արդյո՞ք պայմանագրում նման պայման սահմանելու դեպքում ընդերքօգտագործողը պատասխանատվություն չի կրելու, եթե ծառայություն մատուցող կողմը համապատասխան մարմիններին չապահովվի  հասանելիությունը կամ տեղեկատվությունը։ Բոլոր դեպքերում, նախագծի 13-րդ հոդվածի 35-րդ կետում պարզաբանման կարիք ունի նաև այն հանգամանքը, թե ինչ նպատակով է սահմանվել տրանսպորտի, գեոդեզիայի, քարտեզագրման և հողօգտագործման ոլորտում վերահսկողություն իրականացնող տեսչական մարմնին տեղեկատվություն տրամադրելու կարգավորումը։	
	   8․ Ընդունվել է
[bookmark: _Hlk187672906][bookmark: _Hlk187673004]Բարձրացված հարցի կարգավորումը նախատեսվում է ներառել հանքավայրերում օգտակար հանածոների արդյունահանման աշխատանքներ իրականացնող հանութաբարձիչ և հանութափոխադրիչ տեխնիկական միջոցներն ու սարքավորումները, օգտակար հանածոն տեղափոխող բեռնատար ավտոմոբիլները ՋիՊիԷս (Գլոբալ Տեղորոշման Համակարգ, այսուհետ՝ ՋիՊիԷս (GPS)) համակարգով կահավորելու և այդ համակարգը սերվերային ենթակառուցվածքին միացված լինելու պայմանների, ինչպես նաև նշյալ համակարգով ստացվող տվյալներին հասանելիություն ունեցող մարմինների ցանկի և տվյալների փոխանակման կարգում։

	5. Արտաքին գործերի նախարարություն

	 «Հայաստանի Հանրապետության ընդերքի մասին օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի լրամշակված նախագծի (այսուհետ՝ Նախագիծ) վերաբերյալ հայտնում ենք, որ ՀՀ ԱԳ նախարարության կողմից առաջարկվել էր ստեղծել Կոլեգիալ մարմին, որն օժտված կլիներ սահմանային շերտում սահմանային գետերի ափերին գտնվող գետաողողատային տիպի հանքավայրերից ավազի և ավազակոպճային խառնուրդի վերականգնվող պաշարների արդյունահանում իրականացնելու համար համաձայնություն տրամադրելու, նշված գործունեության նկատմամբ վերահսկողություն իրականացնելու և այդ գործունեության իրականացման ժամանակ Օրենսգրքով նախատեսված խախտումների հետևանքով ընդերքօգտագործման իրավունքը կասեցնելու կամ նման գործունեության արդյունքում լիազոր մարմնին դադարեցման միջնորդագիր ներկայացնելու լիազորություններով և հաշվետու կլիներ ՀՀ կառավարությանը:
Նշյալ առաջարկն ընդունվել է մասամբ, մասնավորապես՝ «Կոլեգիալ մարմին» հասկացությունը և դրան վերաբերող իրավակարգավորումները Նախագծից հանվել են, իսկ Կոլեգիալ մարմնում ներառված գերատեսչությունների իրավասությանն է թողնվել բացառապես սահմանային շերտում և սահմանային գետի ափերին գտնվող հանքերևակումներում և (կամ) հանքավայրերում ընդերքօգտագործում, ինչպես նաև սահմանային հողերում և սահմանային գետերի ափերին գտնվող հանքերևակումներից օգտակար հանածոյի պաշարների հայտնաբերման ու գնահատման կամ վերագնահատման նպատակով երկրաբանական ուսումնասիրություն իրականացնելու համար համապատասխան համաձայնությունների տրամադրումը։ Այսինքն, ՀՀ ԱԳՆ կողմից առաջարկվող Կոլեգիալ մարմնի կազմում ներառված գերատեսչություններն օժտված չեն լինելու վերահսկողության, ընդերքօգտագործման իրավունքը կասեցնելու, լիազոր մարմնին դադարեցման միջնորդագիր ներկայացնելու լիազորություններով, ինչը համարում ենք ոչ նպատակահարմար:
ՀՀ ԱԳՆ մի շարք այլ առաջարկներ, որոնք պայմանավորված էին Կոլեգիալ մարմնի գործունեությամբ, նույնպես ներառված չեն ներկայիս Նախագծում:
Միևնույն ժամանակ, ՀՀ ԱԳ նախարարության կողմից առաջարկվել էր սահմանել համապատասխան դեպքեր, որոնց առկայության պարագայում ընդերքօգտագործման իրավունքը պետք է դադարեցվեր, օրինակ՝ գետի հունից ավազի և ավազակոպճային խառնուրդի արդյունահանման, սահմանային շերտում սահմանային գետերի ափերին գտնվող գետաողողատային տիպի հանքավայրերից ավազի և ավազակոպճային խառնուրդի պաշարների արդյունահանման աշխատանքներն՝ ՋիՊիԷս (Գլոբալ Տեղորոշման Համակարգ, այսուհետ՝ GPS) համակարգով չկահավորված կամ այդ համակարգը սերվերային ենթակառուցվածքին չմիացված լինելու, ՀՀ պետական սահմանի պահպանությանը և/կամ վերջինիս անխախտելիության երաշխավորմանը խոչընդոտելու դեպքերում: Նշյալ առաջարկների մի մասը չի ընդունվել, իսկ մյուս մասի համար նախատեսվել է ընդերքօգտագործման իրավունքի կասեցում՝ մինչև վարչական իրավախախտման վերաբերյալ գործով կայացված որոշումն ուժի մեջ մտնելը, կամ զգուշացում՝ թույլատրելով նման իրավախախտումների կրկնման դեպքեր: Օրինակ՝ լրամշակված Նախագծի 6-րդ հոդվածի 4-րդ մասի համաձայն՝ ընդերքօգտագործման իրավունքը դադարում է, եթե`
· սահմանային շերտում սահմանային գետերի գետաողողատային տիպի հանքավայրերից ավազ (ավազակոպճային, ավազակոպճագլաքարային խառնուրդ) արդյունահանող ընդերքօգտագործողի կողմից տվյալ գետի հունից ավազի (ավազակոպճային, ավազակոպճագլաքարային խառնուրդի) արդյունահանման դեպքը ընդերքօգտագործման իրավունքի գործողության ամբողջ ժամկետում կրկնվել է (…),
· սահմանային շերտում և սահմանային գետերի ափերին գտնվող գետաողողատային տիպի հանքավայրերից օգտակար հանածոյի արդյունահանման աշխատանքները ՋիՊիԷս (GPS) համակարգով չկահավորված կամ այդ համակարգը սերվերային ենթակառուցվածքին չմիացված՝ հանութաբարձիչ հանութափոխադրիչ տեխնիկական միջոցների և (կամ) սարքավորումների միջոցով իրականացնելու կամ արդյունահանված օգտակար հանածոն բեռնատար ավտոմոբիլով տեղափոխելու դեպքը ընդերքօգտագործման իրավունքի գործողության ամբողջ ժամկետում կրկնվել է (…):
Ելնելով վերոգրյալից՝ առաջարկում ենք լրամշակել Նախագիծը՝ հաշվի առնելով ՀՀ ԱԳ նախարարության կողմից ներկայացված վերոհիշյալ առաջարկները:
	Ընդունվել է մասնակի
Արտաքին գործերի նախարարության կողմից նախկինում ներկայացված դիտարկումների վերաբերյալ չընդունման հիմնավորումները ներկայացված են Ամփոփաթերթ 3-ում։
Միաժամանակ հայտնում ենք, որ նախատեսված կարգավորումներով սահմանային շերտում և սահմանային գետի ափերին գտնվող հանքերևակումներում և հանքավայրերում ընդերքօգտագործում իրականացնելու նպատակով ընդերքօգտագործման իրավունքի տրամադրման գործընթացում ԱԱԾ-ի համաձայնությունից բացի, սահմանվել է նաև դիմումին կից ներկայացնել ԱԳՆ-ի,  ՊՆ-ի, իսկ մաքսային հսկողության գոտու կարգավիճակ ունեցող տարածքներում՝ նաև մաքսային բնագավառի լիազոր մարմնի  համաձայնությունները։Բացի այդ Օրենսգրքի 30-րդ հոդվածում լրացվող 2․4․-րդ և 2․5․-րդ մասերով նախատեսվել է, որ սահմանային շերտում սահմանային գետի գետաողողատային տիպի հանքավայրերից ավազ (ավազակոպճային, ավազակոպճագլաքարային խառնուրդ) արդյունահանող ընդերքօգտագործողի կողմից տվյալ գետի հունից ավազի (ավազակոպճային, ավազակոպճագլաքարային խառնուրդի) արդյունահանման դեպք արձանագրելու դեպքում ազգային անվտանգության, արտաքին գործերի և պաշտպանության բնագավառների, իսկ մաքսային հսկողության գոտու կարգավիճակ ունեցող տարածքներում՝ նաև մաքսային բնագավառի պետական լիազորված մարմիններն իրենց լիազորությունների շրջանակում բնապահպանության և ընդերքի ոլորտում վերահսկողություն իրականացնող տեսչական մարմին են ներկայացնում համապատասխան գրություն՝ հիմնավորող փաստաթղթերով: Տեսչական մարմինը դրանք ստանալուց հետո՝ երեք աշխատանքային օրվա ընթացքում ուսումնասիրում է փաստաթղթերն ու ընդերքօգտագործման իրավունքը կասեցնելու վերաբերյալ որոշում է ընդունում:
Իսկ Արտաքին գործերի նախարարության կողմից առաջարկվող՝ Կոլեգիալ մարմին ստեղծելու և վերոնշյալ գործունեության նկատմամբ վերահսկողություն իրականացնելու և այդ գործունեության իրականացման ժամանակ Օրենսգրքով նախատեսված խախտումների հետևանքով ընդերքօգտագործման իրավունքը կասեցնելու կամ նման գործունեության արդյունքում լիազոր մարմնին դադարեցման միջնորդագիր ներկայացնելու լիազորությունների սահմանումը հակասում է վերջին տարիներին ՀՀ կառավարության որդեգրած քաղաքականությանը, որի հիմնարար սկզբունքն է՝ թույլտվություն տրամադրող մարմինը չի կարող իրականացնել վերահսկողություն։ Այս սկզբունքն ուղղված է շահերի բախման բացառմանը և կառավարման արդյունավետության բարձրացմանը։ 




